
Ndaa Cati Seɗɗa Nder Yimre Nde Naana Asma’u  Ɓii Sheehu  Yusɓi Wi’eteende: 
FII ƁII YALLI 

 
1.1​ En gettee Allah kedjanɗo en, 
1.2​ Dow fii Ɓii Yalli fitinɗo en. 

 
2.1​ Luundotooɗo Shari’a he zamboyoo, 
2.2​ Ina toonyo julɓe he torra en. 

 
3.1​ Allahu ɗalan en Ahmadu, 
3.2​ Nde’e jaggere diina nde diskaɗen. 

 
4.1​ O ronii Sheyhuujo he Bello am, 
4.2​ He Atiƙu fu ngetten takɗo en. 

 
5.1​ Ngam laawol maɓɓe o nangi dow, 
5.2​ Daranaa go bo goonga o ɓooca en. 

 
6.1​ Dow sunna Cuɓaaoɗo Caɗaaɗo on, 
6.2​ Ɓurnaaɗo tageefu mo jaakiɗen. 

 
7.1​ Sheyhuujo fasaggee fiiji Ah-, 
7.2​ madu ton siifawa o seyni en. 

 
8.1​ O wi’iimo o gorko jihaadi non, 
8.2​ Darnoyki bo diina he nder me’en. 

 
9.1​ Wallahi o duncii sharru nder, 
9.2​ Jama’aare he zulmu ko ceedi ɗen. 

 
10.1​ Nguykaaji he teetere luuɓe non, 
10.2​ Dow laabi he dammuɗe ɓerni en. 

 
11.1​ Darniibo Shari’a haɗi ko hal-, 
11.2​ Lifu non rikiciiji ngeseeji en. 

